
«Հայաստանի Հանրապետության 2022 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» կառավարության որոշման նախագծի վերաբերյալ շահագրգիռ մարմինների 
առարկությունների և առաջարկությունների
	ՀՀ ֆինանսների նախարարություն
	16-03-2023թ.

	[bookmark: _GoBack]Ուսումնասիրելով Ձեր 01.03.2023թ. N ՆՄ//4801-2023 գրությամբ ներկայացված  «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ 2023թ. պետական բյուջեով հաստատված մի շարք միջոցառումների գծով ծախսերի կատարումն ապահովելու նպատակով իրականացնել 1-ին և 3-րդ եռամսյակներով նախատեսված գումարների գծով միջեռամսյակային տեղաշարժեր՝ հայտնում ենք, որ հաշվի առնելով միջոցառումների կարևորությունը և դրանց կատարման հրատապությունը՝ Նախագծի վերաբերյալ առարկություններ չունենք:
	Ըդունվել է ի գիտություն։

	Սակայն հարկ ենք համարում նշել, որ ըստ Նախագծի հիմնավորման՝ առաջարկվող միջեռամսյակային տեղաշարժերի անհրաժեշտությունը պայմանավորված է ծախսերի աճման միտումով, կամ օրենսդրական փոփոխություններով: Հետևաբար, հաշվի առնելով, որ արդեն իսկ 2023թ-ի 1-ին եռամսյակի ընթացքում տեղի է ունեցել փաստացի շահառուների աճ՝ պարզ է դառնում, որ նախատեսված միջոցառումների գծով տարվա ընթացքում հավանաբար կառաջանա լրացուցիչ ծախսերի պահանջ, ինչը չի գնահատվել և որի ֆինանսավորման աղբյուրը հստակեցված չէ: Ընդ որում, բացակայում է նաև տեղեկատվությունը, թե այդ վերաբաշխումները ինչպես են ազդելու վերաբաշխվող միջոցառման արդյունքների և արդյունավետության վրա: 
Ուստի, նշված միջոցառումների ֆինանսավորման հետ կապված հետագա խնդիրներից խուսափելու համար, առաջարկում ենք ներկայացնել լրացուցիչ պարզաբանումներ վերոգրյալի կապակցությամբ:

	2023թ․ մարտի 17–ի  դրությամբ փաստացի ծախսերը հաշվի առնելով նախագիծը վերանայվել է ։ Արդյունքում առաջարկվող լրացուցիչ հատկացումները նախատեսվում են հիմնականում Մինչև 2 տարեկան երեխայի խնամքի նպաստի տրամադրում», Դրամական աջակցություն ընտանիքում 3 և ավելի երեխա ունեցող ընտանիքներին» միջոցառումների համար, որոնց աճը պայմանավորված է փաստացի ծնելիությամբ, որի հստակ կանխատեսելիության ցածր մակարդակով պայմանավորված՝ տարեկան կտրվածքով պակասող կոնկրետ գումարի կանխատեսումներ անել դեռևս վաղ է։
Լրացուցիչ պարզաբանումներ կներկայացվեն ֆինանսների նախարարություն աշխատանքային կարգով։ 

	Միաժամանակ, Նախագծում առկա են տեխնիկական բնույթի խնդիրներ և առաջարկում ենք N2 հավելվածում «1102» ծրագրի «12001», «12003», «12004» միջոցառումների նկարագրությունը համապատասխանացնել ՀՀ 2023թ. պետական բյուջեով հաստատված «1102» ծրագրի «12001», «12003», «12004» միջոցառումների համապատասխան բաժինների նկարագրություններին:
 Հարկ ենք համարում նշել նաև, որ Նախագծի N 2 հավելվածում  նշված «1102» ծրագրի «12003 Սպայական անձնակազմի և նրանց ընտանիքների անդամների կենսաթոշակներ» միջոցառումը պետք է փոխարինել «1102» ծրագրի «12001 Սպայական անձնակազմի և նրանց ընտանիքների անդամների կենսաթոշակներ» միջոցառմամբ, ինչպես նաև անհրաժեշտ է որոշման Նախագծի Հիմնավորման մեջ վերանայել կատարված հաշվարկները:
	Ընդունվել է և խմբագրվել։




